
------ ------------------------- 2017 թվականի    N      - Ն
ԱՎԵԼԱՑՎԱԾ ԱՐԺԵՔԻ ՀԱՐԿԻ ԶՐՈՅԱԿԱՆ ԴՐՈՒՅՔԱՉԱՓՈՎ ՀԱՐԿՎՈՂ ԳՈՐԾԱՐՔՆԵՐԻ ԳԾՈՎ ԱՎԵԼԱՑՎԱԾ ԱՐԺԵՔԻ ՀԱՐԿԻ ՓՈԽՀԱՏՈՒՑՎՈՂ ԳՈՒՄԱՐՆԵՐԸ ՄԻԱՍՆԱԿԱՆ ՀԱՇԻՎ ՄՈՒՏՔԱԳՐԵԼՈՒ ՊԱՐԶԵՑՎԱԾ ԸՆԹԱՑԱԿԱՐԳ ԿԻՐԱՌԵԼՈՒ ՀԱՄԱՐ ՀԱՐԿ ՎՃԱՐՈՂՆԵՐԻ ՉԱՓԱՆԻՇՆԵՐԸ, ԵՎ ՆՇՎԱԾ ԳՈՒՄԱՐՆԵՐԻ՝ ՄԻՆՉԵՎ 20 ՄԻԼԻՈՆ ԴՐԱՄԻ ՀԱՅՏԵՐԻ ՀԻՄԱՆ ՎՐԱ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ՝ ՄԻԱՍՆԱԿԱՆ ՀԱՇԻՎ ՄՈՒՏՔԱԳՐՄԱՆ ՊԱՐԶԵՑՎԱԾ ԸՆԹԱՑԱԿԱՐԳԸ ԵՎ ԺԱՄԿԵՏՆԵՐԸ ՍԱՀՄԱՆԵԼՈՒ ՄԱՍԻՆ
Հիմք ընդունելով Հայաստանի Հանրապետության հարկային օրենսգրքի 348-րդ հոդ​​վածի 10-րդ մասը և 444-րդ հոդվածի 11-րդ մասը՝ Հայաստանի Հանրապետության կառա​վարությունը որոշում է.

1. Հաստատել՝
1) ավելացված արժեքի հարկի զրոյական դրույքաչափով հարկվող գոր​ծարքների գծով ավելացված արժեքի հարկի փոխհատուցվող գումարները միասնական հաշիվ մուտ​քա​գրելու պար​զեցված ընթացակարգ կիրառելու համար հարկ վճարողների չափանիշները՝ համա​​ձայն հավելված 1-ի.

2) ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարների՝ մինչև 20 միլիոն դրամի հայտերի հիման վրա ավելացված արժեքի հարկի գումարների՝ միաս​նա​կան հաշիվ մուտ​քա​գրման պարզեցված ընթացակարգը և ժամկետները՝ համաձայն հավել​ված 2-ի:

2. Սահմանել, որ 2017 թվականի ընթացքում՝

1) ավելացված արժեքի հարկի զրոյական դրույքաչափով հարկ​վող գործարքների գծով ավելացված արժեքի հարկի փոխհատուցվող գումարը հարկ վճարողին վերա​դարձ​վում է սույն որոշման 1-ին կետի 1-ին ենթակետով հաստատված չափա​նիշներին համա​պա​տաս​խան.

2) ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարը հարկ վճարողին վերադարձ​վում է սույն որոշման 1-ին կետի 2-րդ ենթակետով հաստատված պարզեցված ընթացա​կար​գով և ժամկետներում:

3. Սույն որոշումն ուժի մեջ է մտնում պաշտոնական հրապարակման օրվան հաջորդ օրը։
Հավելված 1
ՀՀ կառավարության 2017 թվականի
……………….. …..-ի N……-Ն որոշման
 
Հարկ վճարողների չափանիշներ

ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարների պարզեցված ընթացակարգ կիրառելու համար
 
1. Հայաստանի Հանրապետության հարկային օրենսգրքով սահմանված կարգով ավե​լացված արժեքի հարկի (այսուհետ՝ ԱԱՀ) զրոյական դրույքաչափով հարկվող գոր​ծարք​ների գծով ԱԱՀ-ի փոխհատուցվող գումարը (այսուհետ՝ ԱԱՀ-ի փոխհատուցվող գումար) միասնական հաշիվ մուտքագրելու պարզեցված ընթացակարգ կիրառելու, ինչ​պես նաև 2017 թվականի ընթացքում ԱԱՀ-ի փոխհատուցվող գումարը հարկ վճարողին վերադարձնելու համար հարկ վճարողը պետք է բավարարի հետևյալ չափանիշներին.

1) ԱԱՀ-ի փոխհատուցվող գումարի վերաբերյալ հարկ վճարողի դիմումը (այսու​հետ՝ դիմում) հար​կա​յին մարմին ստացվելու օրը ներառող հարկային տարվան նախոր​դող հար​կա​յին տարվա ԱԱՀ-ի հաշվետու ժամանակաշրջանների համար ներկայացված դիմումում (դիմում​նե​րում) նշված՝ ԱԱՀ-ի փոխհատուցվող գումարների հանրագումարի առնվազն 95 տոկոսը հիմնավորվել է հարկային մարմնի ուսումնասիրությամբ կամ ստուգ​​մամբ:
Դիմումը հար​կա​յին մարմին ստացվելու օրը ներառող հարկային տարվան նախոր​դող հարկային տարվա ԱԱՀ-ի հաշվետու ժամանակաշրջանների համար ներկայացված դիմումում (դիմում​նե​րում) նշված՝ ԱԱՀ-ի փոխհատուցվող գումարների ուսումնասիրու​թյուն և ստուգում իրականացված չլինելու դեպքում սույն ենթակետով սահման​ված չափա​նիշը համարվում է բավա​րարված, եթե՝

ա. դիմումը հար​կա​յին մարմին ստացվելու օրը ներառող հարկային տարվա ԱԱՀ-ի հաշվետու ժամանակաշրջանների համար ներկայացված առաջին և երկրորդ դիմում​նե​րում նշված՝ ԱԱՀ-ի փոխհատուցվող գումարների հանրագումարի առնվազն 95 տոկոսը հիմ​նա​վոր​վել է հարկային մարմնի ուսումնասիրությամբ կամ ստուգ​​մամբ.

բ. դիմումը հար​կա​յին մարմին ստացվելու օրը ներառող հարկային տարվա ԱԱՀ-ի հաշ​վետու ժամանակաշրջանների համար ներկայացված բոլոր նախորդ դիմում​նե​րում նշված՝ ԱԱՀ-ի փոխհատուցվող գումարների հանրագումարի առնվազն 95 տոկոսը հիմ​նա​վոր​վել է հարկային մարմնի ուսումնասիրությամբ կամ ստուգ​​մամբ, եթե դիմումը հար​կա​յին մարմին ստացվելու օրը ներառող հարկային տարվա ԱԱՀ-ի հաշվետու ժամանա​կա​շրջան​ների համար ներկայացված առաջին և երկրորդ դիմում​նե​րում նշված՝ ԱԱՀ-ի փոխհա​տուց​վող գումարների հանրագումարի առնվազն 95 տոկոսը չի հիմնավորվել հարկային մարմնի ուսումնասիրությամբ կամ ստուգ​​մամբ,
2) ԱԱՀ-ի փոխհատուցվող գումարի վերաբերյալ հարկ վճարողի դիմումը հար​կա​յին մարմին ստացվելու օրվա դրությամբ հարկ վճարողը հարկային մարմին է ներ​կա​յաց​րել լրացած հաշվետու ժամանակաշրջանների համար հարկային հաշվարկները, հաշ​վե​տվու​թյունները, հայտարարագրերը և կատարել է հարկային պարտավորությունները.
3) ԱԱՀ-ի փոխհատուցվող գումարի վերաբերյալ հարկ վճարողի ընթացիկ դիմու​մին նախորդող դիմումից կամ պետական բյուջեի հետ փոխհարաբերությունների ճշտու​թյան վերջին ստուգումից հետո ընկած ժամանակահատվածում հարկ վճարողը միաց​ման, միա​ձուլ​ման, առանձնացման կամ բաժանման ձևով չի վերակազմակերպվել:
2. Հետագայում հարկային մարմնի կողմից իրականացվող ուսումնասիրությամբ կամ ստուգմամբ ԱԱՀ-ի փոխհատուցվող գումարի վերաբերյալ դիմումում (դիմումներում) նշված՝ ԱԱՀ-ի փոխհատուցվող գումարի՝
1) 5-ից մինչև 15 տոկոսը ներառյալ չհիմնավորվելու դեպքում ուսումնասիրությունը կամ ստու​գումը փաստացի սկսելու օրվանից հետո՝ 6 ամսվա ընթացքում, ԱԱՀ-ի փոխ​հա​տուց​վող գումարը միասնական հաշվին մուտքագրելու կամ 2017 թվականի ընթացքում հարկ վճարողին վերադարձնելու համար պարզեցված ընթացակարգ չի կիրառվում՝ անկախ այդ ժամանակահատվածում հարկ վճարողի՝ սույն կարգում նշված չափա​նիշներին բավա​րարելու հանգամանքից,
2) 15 տոկոսից ավելը չհիմնավորվելու դեպքում ուսումնասիրությունը կամ ստու​գումը փաստացի սկսելու օրվանից հետո՝ այդ օրը ներառող հարկային տարվա և դրան հաջոր​դող հարկային տարվա ընթացքում, ԱԱՀ-ի փոխհատուցվող գումարը միաս​նական հաշվին մուտքագրելու կամ 2017 թվականի ընթացքում հարկ վճարողին վերա​դարձ​նելու համար պարզեցված ընթացակարգ չի կիրառվում՝ անկախ այդ ժամանակա​հատ​վածում հարկ վճարողի՝ սույն կարգում նշված չափա​նիշներին բավարարելու հան​գա​մանքից:
3. Սույն հավելվածի կիրառության իմաստով, 2017 թվականի ընթացքում հար​կա​յին տարի է համարվում 2017 թվականի հունվարի 1-ից մինչև 2017 թվականի դեկ​տեմ​բերի 31-ը ներառյալ ընկած ժամանակահատվածը:
Հավելված 2
ՀՀ կառավարության 2017 թվականի
……………….. …..-ի N……-Ն որոշման
 
Պարզեցված ընթացակարգ և ժամկետներ

ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարների՝ մինչև 20 միլիոն դրամի հայտերի հիման վրա ավելացված արժեքի հարկի գումարների՝ միասնական հաշիվ մուտքագրման

1. Սույն պարզեցված ընթացակարգը (այսուհետ՝ ընթացակարգ) կարգավորում է Հայաստանի Հանրապետության հարկային օրենսգրքով սահման​ված կարգով ԱԱՀ-ի զրո​յա​կան դրույքաչափով հարկվող գործարքների գծով ԱԱՀ-ի փոխհատուցվող գումարների՝ մինչև 20 միլիոն դրամի հայտերի հիման վրա ԱԱՀ-ի գումարների՝ միասնական հաշիվ մուտ​քագրման, ինչպես նաև 2017 թվականի ընթացքում ԱԱՀ-ի զրոյական դրույքաչափով հարկ​վող գործարքների գծով ԱԱՀ-ի փոխհատուցվող գումարը հարկ վճարողին վերա​դարձ​նելու հետ կապված հարաբերությունները:

2. Սույն ընթացակարգը կիրառվում է, եթե հարկ վճարողը միաժամանակ համա​պա​տաս​խանում է սույն որոշման 1-ին կետի 1-ին ենթակետով հաստատված՝ ԱԱՀ-ի զրոյական դրույ​քաչափով հարկվող գոր​ծարք​ների գծով ԱԱՀ-ի փոխհատուցվող գումարները միաս​նա​կան հաշիվ մուտքագրելու պար​զեցված ընթացակարգ կիրառելու համար հարկ վճա​րող​ների չափանիշներին:
3. Հարկ վճարողների՝ ԱԱՀ-ի փոխհատուցվող գումարի հիմնավորվածության ուսում​​​նասիրության դիմումը (այսու​հետ՝ դիմում) հարկային մարմին մուտքագրվելու օրվան հաջորդող 1 աշխա​տան​քա​յին օրվա ընթացքում հարկային մարմինը ճշտում է հարկ վճա​րողի՝ սույն որոշման 1-ին կետի 1-ին ենթակետով հաստատված՝ ԱԱՀ-ի զրոյական դրույ​քաչափով հարկվող գոր​ծարք​ների գծով ԱԱՀ-ի փոխհատուցվող գումարները միաս​նա​կան հաշիվ մուտքագրելու պար​զեցված ընթացակարգ կիրառելու համար հարկ վճա​րող​ների չափանիշներին համա​պա​տասխանությունը և՝

1) չափանիշներին համապատասխանության դեպքում հարկային մարմինը հարկ վճա​րողի՝ սույն ընթացա​կարգի 2-րդ կետով սահմանված չափանիշներին համա​պա​տաս​խա​նությունը ճշտելու օրվան հաջորդող 1 աշխա​տան​քային օրվա ընթացքում առանց ուսում​​նասիրություն կամ ստուգում իրա​կանացնելու կազ​մում է ԱԱՀ-ի փոխհատուցվող գումարի՝ միաս​նա​կան հաշիվ մուտքագրման, իսկ 2017 թվականի ընթացքում՝ վերա​դարձ​ման եզրա​կա​ցու​թյուն և այն կազմելու օրը ներկայացնում է գանձապետարան:

Եթե հաշվետու ամսվա համար ներկայացված որևէ հայտում նշված գումարի և նույն հաշվետու ամսվա համար նախկինում ներկայացված հայտերում նշված գումար​ների հան​րա​գումարով գերազանցվում է 20 միլիոն դրամի շեմը, ապա տվյալ հայտում (որում նշված գումարով գերազանցվում է 20 միլիոն դրամի շեմը) և այդ հաշվետու ամսվա համար հետա​գա​յում ներկայացվող հայտերում նշված ԱԱՀ-ի գումարները միասնական հաշիվ են մուտ​քա​գրվում, իսկ 2017 թվականի ընթացքում հարկ վճարողին են վերադարձվում սույն կետի 2-րդ ենթակետին համապատասխան.
2) չափանիշներին անհամապատասխանության դեպքում միասնական հաշիվ մուտ​​քագրման ենթակա ԱԱՀ-ի փոխհատուցվող գումարի հիմնավորվածության ուսում​նա​սիրու​թյունը կամ ստուգումը կատարվում է օրենսգրքով սահմանված ընդհանուր կարգով և ժամ​կետ​​նե​րում, իսկ 2017 թվականի ընթացքում հարկ վճարողին վերադարձման ենթակա ԱԱՀ-ի փոխհատուցվող գումարի հիմնավորվածության ուսումնասիրությունը կամ ստու​գումը՝ Հարկերի մասին, Ավելացված արժեքի հարկի մասին և Հայաստանի Հանրա​պե​տությունում ստուգումների կազմակերպման և անցկացման մասին Հայաստանի Հան​րա​պետության օրենքներով սահ​մանված ընդհանուր կարգով և ժամկետներում:

4. Գանձապետարանը սույն ընթացակարգի 3-րդ կետի 1-ին ենթակետում նշված՝ ԱԱՀ-ի փոխհատուցվող գումարի՝ միաս​նա​կան հաշիվ մուտքագրման եզրակացու​թյունը ստանալու օրվան հաջորդող 1 աշխա​տան​քային օրվա ընթացքում ԱԱՀ-ի փոխհա​տուց​վող գումարը մուտքագրում է միասնական հաշվին: Սույն ընթացակարգին համապա​տաս​խան միասնական հաշիվ մուտքագրված ԱԱՀ-ի փոխհատուցվող գումարը հարկ վճա​րո​ղին վերադարձվում է հարկ վճարողի դիմումի հիման վրա՝ հարկային մարմին դիմումի ստաց​ման օրվանից 2 աշխատանքային օրվա ընթաց​քում, իսկ 2017 թվականի ընթացքում հարկ վճարողին վերադարձման ենթակա ԱԱՀ-ի փոխհատուցվող գումարը հարկ վճարողին վերադարձվում է սույն ընթացակարգի 3-րդ կետի 1-ին ենթա​կե​տում նշված եզրակա​ցու​թյունը գանձապետարան ստացվելու օրվան հաջորդող 2 աշխա​տանքային օրվա ընթաց​քում:

Հիմնավորում
«Ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարները միասնական hաշիվ մուտքագրելու պարզեցված ընթացակարգ կիրառելու համար hարկ վճարողների չափանիշները, ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարների՝ մինչև 20 միլիոն դրամի հայտերի հիման վրա ավելացված արժեքի հարկի գումարների՝ միասնական հաշիվ մուտքագրման պարզեցված ընթացակարգը և ժամկետները սահմանելու մասին» ՀՀ կառավարության որոշման նախագծի ընդունման
1. Իրավական ակտի անհրաժեշտությունը (նպատակը). 

2016 թվականի հոկտեմ​բերի 4-ին ՀՀ Ազգային Ժողովի կողմից ընդունված՝ Հայաստանի Հան​րապետության հար​կա​յին օրենս​գրքի 348-րդ հոդվածի 10-րդ մասի և 444-րդ հոդվածի 11-րդ մասի համաձայն` ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհատուցվող գումար​ների՝ մինչև 20 միլիոն դրամի հայտերի հիման վրա ԱԱՀ-ի գումար​ների միաս​նա​կան հաշիվ մուտքագրման, իսկ 2017 թվականի ընթացքում վերա​դարձ​ման պարզեցված ընթա​​ցա​կարգ կիրառելու համար հարկ վճարողներին ներ​կա​յաց​վող չափանիշները, պար​զեց​ված ընթացակարգն ու ժամկետները սահմանում է Հայաս​տանի Հանրապետության կառա​վարությունը:
Նախագծի ընդունման նպատակը Հայաստանի Հանրապետության հարկային օրենս​​գրքի կիրարկումն ապահովելն է:

2. Կարգավորման հարաբերությունների ներկա վիճակը և առկա խնդիրները. 
Գոր​​ծող օրենսդրությամբ ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհատուցվող գումար​ների՝ մինչև 20 միլիոն դրամի հայտերի հիման վրա ԱԱՀ-ի գումար​ների միաս​նա​կան հաշիվ մուտքագրման, իսկ 2017 թվականի ընթացքում վերա​դարձ​ման պարզեցված ընթա​​ցա​կարգ չի կիրառվում: Խնդիրը կայանում է նրանում, որ արտահանումը խթանելու համար անհրաժեշտ է աստիճանաբար պարզեցնել արտահա​նող​ներին ԱԱՀ-ի գումարների վերադարձման ընթացակարգը և կրճատել ժամկետները:
3. Առկա խնդիրների առաջարկվող լուծումները. 

Նախագծով առաջարկվում է սահմանել ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխ​հա​տուց​վող գումար​ների՝ մինչև 20 միլիոն դրամի հայտերի հիման վրա ԱԱՀ-ի գումար​ների միաս​​նա​կան հաշիվ մուտքագրման, իսկ 2017 թվականի ընթացքում վերա​դարձ​ման պար​զեց​ված ընթա​​ցա​կարգ կիրառելու համար հարկ վճարողներին ներ​կա​յաց​վող չափանիշներ, և այդ չափանիշներին բավարարող հարկ վճարողներին ԱԱՀ-ի գումար​ները վերադարձնել էականորեն պարզեցված ընթացակարգով և անհամեմատ ավելի կարճ ժամկետներում: Մասնավորապես, առաջարկվում է սահմանել, որ ԱԱՀ-ի զրոյական դրույքաչափով հարկ​վող գործարքների գծով ԱԱՀ-ի փոխ​հա​տուց​վող գումար​ների՝ մինչև 20 միլիոն դրամի հայ​տերի հիման վրա ԱԱՀ-ի գումար​ների միաս​​նա​կան հաշիվ մուտքագրումը, իսկ 2017 թվա​կանի ընթացքում՝ վերա​դարձը իրականացվում է՝
1) առանց հարկային մարմնի կողմից ուսումնասի​րու​թյուն կամ ստուգում կատարելու,

2) ընդամենը 4 աշխատանքային օրվա ընթացքում՝ ներկայումս սահմանված 90 օրվա փոխարեն:

Միաժամանակ, հետագայում հարկային մարմնի կողմից իրականացվող ուսում​նա​սի​րությամբ կամ ստուգմամբ ԱԱՀ-ի փոխհատուցվող գումարի վերաբերյալ հարկ վճարողի դիմումում նշված՝ ԱԱՀ-ի փոխհատուցվող գումարի չհիմնավորման դեպքերի համար նախագծով առաջարկվում է սահմանափակել պարզեցված ընթացակարգի կիրառման ժամա​նակահատվածը: Այդ առումով, նախագծով առաջարկվում է սահմանել, որ ԱԱՀ-ի փոխ​հատուցվող գումարի 5-ից մինչև 15 տոկոսը ներառյալ չհիմնավորվելու դեպքում ուսում​նասիրությունը կամ ստու​գումը փաս​տացի սկսելու օրվանից հետո՝ 6 ամսվա ընթաց​քում, պարզեցված ընթացակարգ չի կիրառ​վում, իսկ 15 տոկոսից ավելը չհիմնավորվելու դեպ​քում՝ ուսումնասիրությունը կամ ստու​գումը փաստացի սկսելու օրվանից հետո՝ այդ օրը ներա​ռող հարկային տարվա և դրան հաջորդող հարկային տարվա ընթացքում պար​զեց​ված ընթացակարգ չի կիրառվում՝ անկախ այդ ժամանակահատվածում հարկ վճարողի՝ ՀՀ կառավարության սահմանած չափա​նիշներին բավա​րարելու հանգամանքից: 

4. Նախագծի կարգավորման առարկան. 

Նախագծի կարգավորման առարկան ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհատուցվող գումար​​ների վերադարձման ընթացակարգն ու ժամկետներն են:
5. Նախագծի մշակման գործընթացում ներգրավված ինստիտուտները և անձինք.

Նախագի​ծը մշակվել է ՀՀ ԿԱ պետական եկամուտների կոմիտեի կող​​մից:
6. Իրավական ակտի կիրառման դեպքում ակնկալվող արդյունքը. 

Նախագծի ընդուն​ման արդյունքում ակնկալվում է էականորեն բարելավել ԱԱՀ-ի փոխ​հա​տուց​վող գումար​​ների՝ մինչև 20 միլիոն դրամի հայտերի հիման վրա ԱԱՀ-ի գումար​ների միաս​​նա​կան հաշիվ մուտքագրման, իսկ 2017 թվականի ընթացքում՝  վերա​դարձ​ման գործընթացը և նպաստել արտահանման խթանմանը:
Տեղեկանք
«Ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարները միասնական hաշիվ մուտքագրելու պարզեցված ընթացակարգ կիրառելու համար hարկ վճարողների չափանիշները, ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարների՝ մինչև 20 միլիոն դրամի հայտերի հիման վրա ավելացված արժեքի հարկի գումարների՝ միասնական հաշիվ մուտքագրման պարզեցված ընթացակարգը և ժամկետները սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Ավելացված արժեքի հարկի զրոյական դրույքաչափով հարկվող գործարքների գծով ավե​լացված արժեքի հարկի փոխհատուցվող գումարները միասնական hաշիվ մուտ​քա​գրելու պարզեցված ընթացակարգ կիրառելու համար hարկ վճարողների չափանիշները, ավե​լացված արժեքի հարկի զրոյական դրույքաչափով հարկվող գործարքների գծով ավե​լաց​ված արժեքի հարկի փոխհատուցվող գումարների՝ մինչև 20 միլիոն դրամի հայտերի հիման վրա ավելացված արժեքի հարկի գումարների՝ միասնական հաշիվ մուտքագրման պար​զեցված ընթացակարգը և ժամկետները սահմանելու մասին» ՀՀ կառավարության որոշման նախագծի ընդուն​​​​​​ման առն​չությամբ այլ իրավական ակտերի ընդունման անհրա​ժեշ​տություն չի առա​ջանա:
Եզրակացություն
«Ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարները միասնական hաշիվ մուտքագրելու պարզեցված ընթացակարգ կիրառելու համար hարկ վճարողների չափանիշները, ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարների՝ մինչև 20 միլիոն դրամի հայտերի հիման վրա ավելացված արժեքի հարկի գումարների՝ միասնական հաշիվ մուտքագրման պարզեցված ընթացակարգը և ժամկետները սահմանելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Ավելացված արժեքի հարկի զրոյական դրույքաչափով հարկվող գործարքների գծով ավե​լացված արժեքի հարկի փոխհատուցվող գումարները միասնական hաշիվ մուտ​քա​գրելու պարզեցված ընթացակարգ կիրառելու համար hարկ վճարողների չափանիշները, ավե​լացված արժեքի հարկի զրոյական դրույքաչափով հարկվող գործարքների գծով ավե​լաց​ված արժեքի հարկի փոխհատուցվող գումարների՝ մինչև 20 միլիոն դրամի հայտերի հիման վրա ավելացված արժեքի հարկի գումարների՝ միասնական հաշիվ մուտքագրման պար​զեցված ընթացակարգը և ժամկետները սահմանելու մասին» ՀՀ կառավարության որոշ​ման նախագծի ընդուն​​մամբ պետական բյուջեի եկա​մուտ​ների նվազեցում կամ ծախ​սերի ավելացում չի ակն​կալ​վում:

ԱՄՓՈՓԱԹԵՐԹ

«ԱՎԵԼԱՑՎԱԾ ԱՐԺԵՔԻ ՀԱՐԿԻ ԶՐՈՅԱԿԱՆ ԴՐՈՒՅՔԱՉԱՓՈՎ ՀԱՐԿՎՈՂ ԳՈՐԾԱՐՔՆԵՐԻ ԳԾՈՎ ԱԱՀ-Ի ՓՈԽՀԱՏՈՒՑՎՈՂ ԳՈՒՄԱՐՆԵՐԻ՝ ՄԻՆՉԵՎ 20 ՄԻԼԻՈՆ ԴՐԱՄԻ ՀԱՅՏԵՐԻ ՀԻՄԱՆ ՎՐԱ ԱԱՀ-Ի ԳՈՒՄԱՐՆԵՐԻ ՄԻԱՍՆԱԿԱՆ ՀԱՇԻՎ ՄՈՒՏՔԱԳՐՄԱՆ ՊԱՐԶԵՑՎԱԾ ԸՆԹԱՑԱԿԱՐԳԸ ԵՎ ԺԱՄԿԵՏՆԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ ֆինանսների նախարարություն

03.03.2017թ.

N01/2-3/3601-17
	     Նախագծի 1-ին կետով հաստատվող հավելվածի 3-րդ կետի 1-ին ենթակետում «փոխհատուցվող գումարի» բառերից հետո լրացնել «միասնական հաշվին մուտքագրման, իսկ 2017 թվականի հունվարի 1-ից հետո վերադարձման» բառերով:
	Ընդունվել է
	Նախագծի հավելվածի 3-րդ կետի 1-ին ենթակետը լրամշակվել է:

	2.
	ՀՀ տնտեսական զարգացման և ներդրումների նախարարություն

01.03.2017թ.
N05/10.3/1938-17


	1. Կարգով նախատեսվում է, որ չափանիշներին համապատասխանության դեպքում հարկային մարմինը 1 աշխա​տան​քային օրվա ընթացքում առանց ուսումնասիրություն իրա​կանացնելու կազմում է ԱԱՀ-ի փոխհատուցվող գումարի վերադարձման եզրա​կա​ցու​թյուն, և միասնական հաշիվ մուտքագրված ԱԱՀ-ի փոխհատուցվող գումարը հարկ վճարողին վերադարձվում է հարկային մարմնի կողմից դիմումի ստացման օրվանից 2 աշխատանքային օրվա ընթաց​քում: Սահմանված չէ, սակայն, թե եզրա​կա​ցու​թյունը կազմելուց հետո ինչ ժամկետում է գումարը մուտքագրվում միասնական հաշվին: Հարկ է նշել, որ այս մասով ՀՀ հարկային օրենսգիրքը ևս հստակ կարգավորում չի նախատեսում: Մասնավորապես` օրենսգրքի 327-րդ հոդվածով կարգավորվում են միայն ուսումնասիրության արդյունքներով հիմնավորված գումարները միասնական հաշվին մուտքագրելու հետ կապված հարաբերությունները: Բացի այդ` նշված հոդվածը նախատեսում է, որ «գումարները ենթակա են մուտքագրման միասնական հաշվին` հարկային մարմնի սահմանած ձևի եզրակացության հիման վրա»` առանց ժամկետ նշելու: Հաշվի առնելով վերոգրյալն` առաջարկում ենք Կարգում սահմանել հստակ ժամկետ: 
	Ընդունվել է
	Նախագծի հավելվածի 3-րդ կետի 1-ին ենթակետը լրամշակվել է:



	
	
	2. Չափանիշներով սահմանվում է, որ ԱԱՀ-ի փոխ​հա​տուց​​վող գումարի հիմ​նա​վորվածության մասով ուսում​նասիրություն կամ ստուգում չի իրականացվում, եթե ընթացիկ դիմումին նախորդող 
դիմումներով ներկայացված՝ ԱԱՀ-ի փոխ​հատուցվող ընդհանուր գումարի առնվազն 95 տոկոսը հիմնավորվել է հարկային մարմնի ուսումնասիրությամբ կամ ստուգմամբ: Տվյալ պարագայում ստացվում է, որ պարզեցված ընթացակարգը կարող է կիրառվել միայն յուրաքանչյուր 2 ուսումնասիրությունից կամ ստուգումից հետո, ինչն էապես նվազեցնում է նախագծի կարևորությունը: Առաջարկում ենք նախատեսել, որ պարզեցված ընթացակարգ կիրառելու վերոնշյալ չափանիշին 1 անգամ բավարարելուց հետո պարզեցված ընթացակարգը կիրառվում է այնքան ժամանակ, քանի դեռ ԱԱՀ-ի փոխհատուցված գումարի և ուսումնասիրությամբ կամ ստուգմամբ բացահայտված փոխհատուցման ենթակա գումարի շեղումը չի գերազանցում 5 տոկոսը:
	Ընդունվել է
	Ներկայացված առաջարկությունը հիմնականում ընդունվել է: Նախագծում կատարվել են համապատասխան փոփոխություններ, պարզապես ներկա փուլում նպատակահարմար է համարվել առնվազն մեկ անգամ ուսումնասիրված կամ ստուգված լինելու պայմանը փոխարինել առնվազն երկու անգամ ուսումնասիրված կամ ստուգված լինելու պայմանով:

	3.
	ՀՀ արդարադատության նախարարություն

17.03.2017թ.

N01/4159-17


	«Ավելացված արժեքի հարկի զրոյական դրույքաչափով հարկվող գործարքների գծով ԱԱՀ-ի փոխհատուցվող գումարների՝ մինչև 20 միլիոն դրամի հայտերի հիման վրա ԱԱՀ-ի գումարների միասնական հաշիվ մուտքագրման պարզեցված ընթացակարգը և ժամկետները սահմանելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերնագրում «ԱԱՀ» հապավումներն անհրաժեշտ է բացել` նկատի ունենալով «Իրավական ակտերի մասին» ՀՀ օրենքի 45-րդ հոդվածի 11-րդ մասի դրույթները:
	Ընդունվել է
	Նախագծի վերնագիրը խմբագրվել է:

	
	
	Նախագծի 2-րդ կետում «ավելացված արժեքի հարկի» բառերից հետո անհրաժեշտ է  փակագծերում լրացնել «այսուհետ` ԱԱՀ» բառերը և համապատասխանաբար սույն կետով հաստատվող հավելվածի (այսուհետ` հավելված) 1-ին կետից հանել «այսուհետ` ԱԱՀ» բառերը:
	Ընդունվել է
	Նախագծի 1-ին կետը և կարգի 1-ին կետը խմբագրվել են:

	
	
	Նախագծի 3-րդ կետում «հաջորդ» բառն անհրաժեշտ է փոխարինել «հաջորդող» բառով` նկատի ունենալով «Իրավական ակտերի մասին» ՀՀ օրենքի 46-րդ հոդվածի և 36-րդ հոդվածի 6-րդ մասի պահանջները:
	Ընդունվել է
	Նախագծի 3-րդ կետը խմբագրվել է:

	
	
	Հավելվածի 2-րդ կետում անհրաժեշտ է հստակ նշել ԱԱՀ-ի փոխհատուցվող գումարների պարզեցված ընթացակարգ կիրառելու համար հարկ վճարողների չափանիշները սահմանող ՀՀ կառավարության համապատասխան որոշման անվանումը` հիմք ընդունելով «Իրավական ակտերի մասին» ՀՀ օրենքի 43-րդ հոդվածի 7-րդ մասի պահանջները:
	Ընդունվել է
	Նախագծի հավելվածի 2-րդ կետը լրամշակվել է:

	
	
	Հավելվածի 3-րդ կետում հղում է կատարվում հավելվածի 2-րդ կետում սահմանված չափանիշներին`  մինչդեռ հիշյալ կետում որևէ չափանիշ սահմանված չէ: Ուստի, հիշյալ կետի դրույթներն անհրաժեշտ է խմբագրել և հղում կատարել ՀՀ կառավարության որոշմանը, որով սահմանվել են հիշյալ չափանիշները:
	Ընդունվել է
	Նախագծի հավելվածի 3-րդ կետը լրամշակվել է:


ԱՄՓՈՓԱԹԵՐԹ
«ԱՎԵԼԱՑՎԱԾ ԱՐԺԵՔԻ ՀԱՐԿԻ ԶՐՈՅԱԿԱՆ ԴՐՈՒՅՔԱՉԱՓՈՎ ՀԱՐԿՎՈՂ ԳՈՐԾԱՐՔՆԵՐԻ ԳԾՈՎ ՓՈԽՀԱՏՈՒՑՄԱՆ ԳՈՒՄԱՐՆԵՐԸ ՄԻԱՍՆԱԿԱՆ ՀԱՇՎԻՆ ՄՈՒՏՔԱԳՐԵԼՈՒ ՊԱՐԶԵՑՎԱԾ ԸՆԹԱՑԱԿԱՐԳ ԿԻՐԱՌԵԼՈՒ ՀԱՄԱՐ ՀԱՐԿ ՎՃԱՐՈՂՆԵՐԻ ՉԱՓԱՆԻՇՆԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ ֆինանսների նախարարություն
02.03.2017թ. 

N 01/2-3/3460-17

	Դիտողություններ և առաջարկություններ չկան
	
	

	2.
	ՀՀ տնտեսական զարգացման և ներդրումների նախարարություն
01.03.2017թ.

N 05/10.3/1938-17


	1. Հաշվի առնելով այն հանգամանքը, որ Կարգը և Չափանիշները վերաբերում են միևնույն գործընթացին, կարծում ենք օրենսդրության պարզության տեսանկյունից առավել նպատակահարմար է դրանք միավորել մեկ կառավարության որոշման մեջ` որպես առանձին հավելվածներ:
	Ընդունվել է ի գիտություն
	Ներկայացված առաջարկության վերաբերյալ սկզբունքային առարկություններ չկան: Պարզապես խնդիրը կայանում է նրանում, որ ՀՀ հարկային օրենսգրքի կիրառությունն ապահովող՝ ՀՀ վարչապետի 2017թ. հունվարի 19-ի թիվ 35-Ա որոշմամբ նշյալ երկու միջոցառումները նախատեսված են առանձին: Եթե նախագծերը ՀՀ կառավարության աշխատակազմում քննարկելու փուլում նպատակահարմար համարվի դրանք միավորել, ապա նախագծերը կմիավորվեն ՀՀ կառավարության մեկ միասնական որոշման նախագծի տեսքով:

	
	
	2. Առաջարկում ենք կիրառել չափանիշների 2-րդ կետով նախատեսված` պարզեցված ընթացակարգի չկիրառման ժամանակահատվածի տարբերակված մոտեցում: Մասնավորապես` ԱԱՀ-ի փոխհատուցված գումարի և հետագայում հարկային մարմնի կողմից իրականացվող ուսումնասիրությամբ կամ ստուգմամբ բացահայտված փոխհատուցման ենթակա գումարների միջև 15 տոկոսից ավել շեղում առաջանալու դեպքում պարզեցված ընթացակարգ չկիրառել ուսումնասիրությունը կամ ստուգումը փաստացի սկսելու օրվանից հետո՝ այդ օրը ներառող հարկային տարվա և դրան հաջորդող հարկային տարվա ընթացքում, իսկ 5-ից մինչև 15 տոկոս շեղման դեպքում` ուսումնասիրությունը կամ ստուգումը փաստացի սկսելու օրվանից հետո՝ 6 ամսվա ընթացքում:

Տվյալ կարգավորումը հնարավորություն կտա նախագծով նախատեսված ժամկետը չկիրառել այն հարկատուների նկատմամբ, որոնց ԱԱՀ-ի վերադարձի դիմումում ներկայացված գումարի շեղումը հարկային ուսումնասիրությամբ կամ ստուգմամբ հիմնավորված գումարից կարող է լինել ոչ կանխամտածված` տեխնիկական սխալի հետևանք: 
	Ընդունվել է
	Նախագծում կատարվել է համապատասխան փոփոխություն:

	3.
	ՀՀ արդարադատության նախարարություն
21.03.2017թ. 

N 01/14/4326-17

	Նախագծի 3-րդ կետում «ուժի մեջ է» բառերից հետո անհրաժեշտ է լրացնել «մտնում» բառը՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները:
	Ընդունվել է
	Նախագծում կատարվել է համապատասխան փոփոխություն:

